
ODRŽAN OKRUGLI STOL NA TEMU
”UPOŠLJAVANJE ROMA U ZENIČKO-
DOBOJSKOM KANTONU”
U utorak,  06.09.2016. godine, u periodu od 10:00 do 12:30
sati, u prostorijama JU Služba za zapošljavanje ZDK, u Sali za
sastanke, održan je Okrugli stol na temu ”Upošljavanje Roma u
Zeničko-dobojskom  kantonu”.  Svoj  doprinos  u  debatiranju  i
diskusiji  na  ovu  temu  su  dali  predstavnici  vladinih
institucija  odnosno  ispred  relevantnih  kantonalnih
ministarstava, nevladinih organizacija kao što su predstavnika
Udruženja Roma sa područja općina Zenica, Kakanj i Visoko  i
predstavnici OSCE-a. Ovom Okruglom stolu je svojim prisustvom
dao doprinos i g-din Dervo Sejdić. Donešeni su zajednički
zaključci i pravci djelovanja zanaredni period u kojem će
Služba za zapošljavanje ZDK nastojati da što vrijednije da
svoj doprinos u poboljšanju statusa romske populacije.

NASTAVLJENO  JAVNO
POTPISIVANJE  UGOVORA  PO
UREDBI VLADE FBiH
U petak, 02.09.2016.godine, u Visokom , u Sali općine Visokog,
sa početkom u 10:00 sati, nastavljeno je potpisivanje ugovora
o sufinsiranju zapošljavanja i samozapošljavanju iz projekta
po Uredbi Vlade FBiH.  Javna ustanova Služba za zapošljavanje
ZDK  je  kao  prva  u  Federaciji  organizovala  ovakav  način
potpisivanja u kojem je u ovoj prilici potpisana ukupno oko 60
 ugovora. Napominjemo još jednom da Program po Uredbi Vlade
FBiH  za  Ze-do  kanton  se  finansira  putem  Ministarstva
poduzetništva, razvoja i obrta u ukupnom iznosu od 9.385.000
KM. Potpisivanju su, uz aplikante i Službu, prisustvovali i
Amir  Zukić,  ministar  Ministarstva  razvoja,  poduzetništva  i
obrta Vlade FBiH i Kenan Rešo, izvršni direktor  Federalnog
zavoda za zapošljavanje.

Današnji potpisnici  ugovora su korisnici ovog programa  iz
općine Visoko, Vareš, Olovo i Breza.

Forum  ”Javni
socijalni/društveni dijalog”
Načelnik Odsjeka za zapošljavanje Službe za zapošljavanje ZDK
Sehadet  Hadžić  je  30.08.2016.  godine  prisustvovao  Forumu
”Javni  socijalni/društveni  dijalog”  koji  je  u  Zenici,
organizovao  Centar  civilnih  inicijativa.  Na  Forumu  su
prisustvovali  predstavnici  svih  udruženja  poslodavaca  sa
područja  Zeničko-dobojskog  kantona,  sindikata  javnih  i
privatnih preduzeća, razvojne agencije, grada Zenice, resornog
ministarstva ZDK kao i nadležne institucije i organizacije.
Cilj  Foruma  je  bio  pokretanje  javnog  socijalno/društvenog
dijaloga o svim otvorenim temama i preprekama za slobodno
udruživanje  i  efikasnije  kolektivno  u  Zeničko-dobojskom
kantonu, uz međusobno poštivanje.

